
PPP.nr.322/2023 

 

GJYKATA THEMELORE NË MITROVICË-Departamenti i Përgjithshëm, me gjyqtarin 

Fuad Haliti dhe me bashkëpunëtorin profesional Eron Prekazi, në çështjen përmbarimore të 

kreditorit KRU Mitrovica, Sh.A, me seli në Mitrovicë, kundër debitorit N.R me adresë në rrugën 

“Xhevat Jusufi”-Komuna e Mitrovicës, lidhur me pagesën e borxhit në shumë prej 1,879.24 euro, 

i lejuar në bazë të Urdhrit Përmbarimor P.nr.1140/19, të datës 12.02.2019, të Përmbaruesit Privat 

Atip Mustafa, jashtë seancës gjyqësore me datë 02.02.2024, bie ketë: 

 

A K T V E N D I M 

 

Propozimi për përmbarim i kreditorit KRU Mitrovica, Sh.A, me seli në Mitrovicë, ndaj debitorit 

N.R me adresë në rrugën “Xhevat Jusufi”-Komuna e Mitrovicës, konsiderohet se është 

TËRHEQUR, meqenëse kreditori nuk ka vepruar konform udhëzimeve të dhëna me 

konkluzionin PPP.nr.322/2023 të datës 20.11.2023.  

 

                                                                 A r s y e t i m  

 

Kreditori, KRU Mitrovica, Sh.A, me seli në Mitrovicë, ka parashtruar propozim për përmbarim 

kundër debitorit N.R me adresë në rrugën “Xhevat Jusufi”-Komuna e Mitrovicës, për pagesën e 

borxhit në lartësi prej 1,879.24 euro, në afat 7 ditor në të kundërtën, të bllokohen llogaritë 

bankare të debitorit, e nëse nuk ka mjete në llogari të bëhet regjistrimi, sekuestrimi, vlerësimi 

dhe shitja e sendeve të luajtshme dhe të pa luajtshme e mjetet e mbledhura të derdhen në llogari 

të kreditorit. 

Përmbaruesi Privat Atip Mustafa, me Urdhërin P.nr.1140/2019 e datës 12.02.2019 e ka lejuar 

përmbarimin sipas propozimit të kreditorit. 

 

Gjykata pas shqyrtimit të shkresave të lëndës konstatoi se nuk janë përfshirë të gjitha të dhënat 

në shkresat e lëndës sipas dizpozitave të LPP-së, tutje, Gjykata në lidhje me situatën e krijuar, e 

urdhëron kreditorin me konkluzionin PPP.nr.154/2023 të datës 24.08.2023, që në afat prej 3 

ditësh, ta plotësoi propozimin për përmbarim ashtu që të konstatoi periudhën për të cilën 

kërkohet borxhi, e nëse nuk veprohet sipas udhëzimeve në konkluzion, gjykata  propozimin për 

përmbarim do ta konsideroj se është tërhequr, po që se nuk i kthehet gjykatës brenda afatit të 

caktuar, e në qoftë se i kthehet pa u korrigjuar, gjegjësisht pa u plotësuar, parashtresa do të hidhet 

poshtë. 

 

Kreditori me datë 27.11.2023, ka pranuar konkluzionin në fjalë, mirëpo në afatin e paraparë prej 

3 dite, nga shkresat e lëndës rezulton se i njëjti nuk ka vepruar sipas asaj që i është kërkuar me 

konkluzion.  

 

Andaj, Gjykata duke e marrë parasysh se kreditori nuk veproi sipas konkluzionit 

PPP.nr.322/2023 të datës 20.11.2023, ka vendosur si në dispozitiv të këtij aktvendimi duke u 

mbështetur ne normën e nenit 17 të LPP-së e në lidhje me nenin 102 paragrafi 3 të LPK-së. 

 

GJYKATA THEMELORE NË MITROVICË 

Departamenti i Përgjithshëm-Divizioni Civil 

PPP.nr.322/2023, me datë 02.02.2024 

 

                                                                                        GJYQTARI 

                                                                                   Fuad Haliti 

 

 

KËSHILLA JURIDIKE: Kundër këtij aktvendimi është e lejuar ankesa, brenda afatit prej 7 

ditësh, nga dita e pranimit te të njëjtit, për Gjykatën e Apelit në Prishtinë, e përmes kësaj Gjykate. 

 

 


